
ЗАПИСНИК
од 22-та  седница на Советот
одржана на 07.05.2013 година
Присутни членови на Советот: д-р Зоран Трајчевски, д-р Милаим Фетаи, м-р Методија Јанчески, м-р Алма Машовиќ, м-р Борис Арсов, Бранко Радовановиќ, м-р Васко Петревски, Сељадин Џезаири, Методи Стоименовски, Столе Наумов, Антонио Јовановски, Селвер Ајдини, Лазо Петрушевски. 

Отсутни членови на Совет: акад. Бојан Шоптрајанов (годишен одмор), Замир Мехмети (оправдано отсутен).
 Присутни од Стручна служба: Огнен Неделковски, м-р Емилија Јаневска, Слободан Беличански, Цветанка Митревска, м-р Драгица Љубевска, Горан Радуновиќ, Арбен Саити, Луција Ѓурковиќ, Ружица Бошнакоска – Јотевска.
Други присутни: Филјана Кока од МТВ, Флорије Кадриу од МТВ2, Игор Љубовчевски од ТВ Алсат, Максим Ристески од Капитал, Муса Ибраими од МТВ, Бокурије Абди од ТВ Ера, Влатко Александров од ТВ Телма, Соња Казиовска од Дневник, Наташа Стојановска од ТВ Алсат, Ивона Рамаданова од ТВ Алфа, Јета Жута од ЦРМ, Мирослава Симоновска од Инфо Плус, Гаврил Сирачевски од ТВ 24 Вести, Тања Јовановска од Вест. 
Претседателот на Советот, д-р Зоран Трајчевски ја отвори 22-та седница на Советот за радиодифузија на Република Македонија. 
            Предлози за измена или дополнување на дневниот ред не беа понудени.
Советот едногласно, со 13 гласа „за“, го усвои следниот:
Д н е в е н   р е д
1. Усвојување на Записникот од 19-та седница на Советот одржана на 17.04.2013 година, за која имаше и две продолженија, одржани на 19.04.2013 година и на 24.04.2013 година. 

2. Предлог на Советот за радиодифузија за дополнување на Изборниот Законик (Пречистен текст) (“Службен весник на Република Македонија” бр.54/11) и Законот за изменување и дополнување на Изборниот законик („Службен весник на Република Македонија” бр.142/12, 31/13, 34/13) 

3. Информација во врска со упатените укажувања, спроведени постапки за порамнување и поведени прекршочни постапки кон радиодифузерите за време на Локалните избори во 2013 година. 

4. Информација за потребата од имплементација на Законот за безбедност и здравје при работа – Пречистен текст („Службен весник на Република Македонија„ бр.53/13). 

5. Информација за службената посета на Комисијата од Советот за радиодифузија на ТРД ТОП ТВ ДООЕЛ од Берово. 

6. Иницирање постапка за одземање на дозволата за вршење радиодифузна дејност на ТРД ТОП ТВ ДООЕЛ од Берово. 

7. Предлог – одлуки за доделување јавна набавка за потребите на Советот за радиодифузија на Република Македонија. 

8. Извештаи за службени патувања во странство. 

9. Предлог-Одлука за орочување на средствата на Советот за радиодифузија на Република Македонија. 

10. Разно
Точка 1
Советот го разгледа Записникот од 19-та седница на Советот одржана на 17.04.2013 година, за која имаше и две продолженија, одржани на 19.04.2013 година и на 24.04.2013 година. 
Членовите на Советот, Бранко Радовановиќ и Сељадин Џезаири имаа забелешки во однос на предложениот записник, односно рекоа дека нивното излагање е парцијално забележано во текстот на записникот и недостасуваат нивните предлози во однос на Нацрт-Законот за медиуми и аудиовизуелни медиумски услуги.
Членот на Советот, м-р Методија Јанчески, предложи записникот да се усвои, но во прилог како составен дел на Записникот од 19-та седница да бидат вклучени и сите предлози од членовите на Советот во однос на Нацрт-Законот за медиуми и аудиовизуелни медиумски услуги.
Советот со 12 гласа „за“ и еден воздржан глас од членот на Советот, Бранко Радовановиќ, го усвои Записникот од 19-та седница на Советот одржана на 17.04.2013 година, за која имаше и две продолженија, одржани на 19.04.2013 година и на 24.04.2013 година, со вклучени прилози од предлозите од членовите на Советот во однос на Нацрт-Законот за медиуми и аудиовизуелни медиумски услуги.
      Точка 2
      Советот го разгледа Предлогот на Советот за радиодифузија за дополнување на Изборниот Законик (Пречистен текст) (“Службен весник на Република Македонија” бр.54/11) и Законот за изменување и дополнување на Изборниот законик („Службен весник на Република Македонија” бр.142/12, 31/13, 34/13).
      Претседателот на Советот, д-р Зоран Трајчевски, информира дека работната група од Министерството за правда на Република Македонија за подготовка и измени на Изборниот Законик  веќе почна да работи  и во таа насока свои предлози подготви и Советот за радиодифузија за дополнување на Изборниот Законик и Законот за изменување и дополнување на Изборниот законик. Во таа насока ги објасни и предлозите односно: во членот 38, после ставот (4) да се додаде нов став кој ќе гласи: „(5) За членови на избирачките одбори не можат да бидат именувани/избрани членови на Советот за радиодифузија и вработени во Стручната служба на Советот за радиодифузија, заради непречено извршување на законските обврски на Советот за радиодифузија во смисла на член 76-б од овој законик“,  и во членот 76-б, после ставот (5) да се додаде нов став кој ќе гласи: „(6) За исполнување на законските обврски на Советот за радиодифузија од ставовите 1 и 2 на овој член, финансиски средства во висина од петнаесет милиони денари се обезбедуваат од средствата на Буџетот на Република Македонија, кои се исплаќаат на посебна сметка на Советот за радиодифузија. Овие средства се наменети исклучиво за финансирање на активностите на Советот за време на изборниот процес. Доколку одобрените средства се поголеми од реалните трошоци направени за активностите на Советот во врска со изборниот процес, остатокот од средствата Советот е должен да ги врати на сметката на Буџетот на Република Македонија.“
Членот на Советот, Столе Наумов, рече дека сака да потсети на уште една забелешка која што е испраќана од Советот за измена на Изборниот законик, но рече дека е свесен дека за тој предлог е потребен консензус кај сите политички партии кој што не наиде на позитивен однос, а тоа е медиумите, радиодифузерите, да бидат иземени од можноста да бидат донатори за учесниците во изборниот процес. 
Заменикот на претседателот, д-р Милаим Фетаи, рече дека со идниот Законот за медиуми и аудиовизуелни медиумски услуги кој е во подготовка, и каде Советот е преименуван во Агенција, средствата од Буџетот на Република Македонија, кои ќе се наменети исклучиво за финансирање на активностите на Советот за време на изборниот процес, ќе бидат од големо значење за Советот. Посебно што во Македонија како да станува пракса често да има вонредни претседателски, локални, парламентарни избори, а Советот како институција законски е повикан да врши мониторинг за време на избори. Советот за време на изборните процеси е ангажиран со надворешни соработници, дополнителна техничка опрема и смета дека овој предлог ќе биде од големо значење затоа што од финансиски аспект Советот ќе биде сигурен во функционирањето за покривање на Изборниот процес. Во таа насока се изјасни дека ќе го подржи предлогот. Исто така Заменикот на претседателот, д-р Милаим Фетаи, рече дека ќе го подржи и предлогот да членови на избирачките одбори не можат да бидат именувани/избрани членови на Советот за радиодифузија и вработени во Стручната служба на Советот за радиодифузија, заради непречено извршување на законските обврски на Советот.
      Советот за радиодифузија на Република Македонија едногласно ги усвои предложените дополнувања на Изборниот законик (Пречистен текст) (“Службен весник на Република Македонија” бр.54/11) и Законот за изменување и дополнување на Изборниот законик („Службен весник на Република Македонија” бр.142/12, 31/13, 34/13).

Советот го задолжи Секретаријатот на Советот, усвоените дополнувања да ги достави до Министерството за правда на Република Македонија. 

       Точка 3
       Советот ја разгледа Информацијата во врска со упатените укажувања, спроведени постапки за порамнување и поведени прекршочни постапки кон радиодифузерите за време на Локалните избори во 2013 година. 
Раководителот на Секторот за правни работи даде кратко објаснување во однос на предметната точка. Објасни дека Советот  за радиодифузија на Република Македонија за време на Локалните избори во 2013 година, поради повреда на Изборниот Законик и подзаконските акти донесени врз основа на истиот, кон радиодифузерите ги преземал следните активности: 

- За прекршување на Изборниот Законик и Правилникот за однесувањето на радиодифузерите во периодот пред започнување на изборна кампања, кон радиодифузерите упатени се:  25 (дваесет и пет) укажувања;

- За прекршување на Изборниот Законик и Правилникот за рамноправен пристап во медиумското претставување за време на изборна кампања, кон радиодифузерите превземени се следните активности: упатени се 27 (дваесет и седум) укажувања, спроведени се 33 (триесет и три) постапки за порамнување, од кои 20 (дваесет) постапки за порамнување завршија успешно и поведени се 13 (тринаесет) прекршочни постапки.

- За прекршување на Изборниот Законик – необезбедување рамноправен пристап во изборното медиумско претставување за време на изборната кампања на сите учесници во изборниот процес, во согласност со Правилникот за рамноправен пристап во медиумското претставување за време на изборна кампања, поведени се  8 (осум) постапки за порамнување, кои се во тек.
Заменикот на претседателот, д-р Милаим Фетаи рече дека Секторот за правни работи солидно ја изработил Информацијата во врска со упатените укажувања, спроведени постапки за порамнување и поведени прекршочни постапки кон радиодифузерите за време на Локалните избори во 2013 година. Во неа е даден преглед од кој може да се увиди дека Советот успешно ги спроведува 33-те  постапки за порамнување, од кои 20 постапки за порамнување завршиле успешно. Исто така предложи  Советот во иднина да има обезбедено сопствена снимка од програмата на локалните медиуми во РМ, која ќе биде корисна за потребата на докажување пред надлежен суд на прекршокот сторен од страна на радиодифузерите.
        Советот за радиодифузија на Република Македонија едногласно ја усвои предложената Информација во врска со упатени укажувања, спроведени постапки за порамнување и поведени прекршочни постапки кон радиодифузерите за време на Локалните избори во 2013 година.

Точка 4
Советот ја разгледа Информацијата за потребата од имплементација на Законот за безбедност и здравје при работа – Пречистен текст („Службен весник на Република Македонија„ бр.53/13). 

Советот за радиодифузија на Република Македонија ја усвои предложената Информација за потреба од имплементација на Законот за безбедност и здравје при работа (Пречистен текст ) (Службен весник на Република Македонија бр.53/13).

Советот едногласно одлучи:
·  да бидат обезбедени средства во висина од 6.000,00 денари за полагање на стручен испит за безбедност и здравје при работа на назначеното стручно лице од Советот за безбедност и здравје при работа, за да може самостојно да ги извршува обврските предвидени во Законот за безбедност и здравје при работа.
· да склучи Договор за извршување на услуга - одржување и проверка на противпожарни апарати, по претходно собрани  понуди, од овластени понудувачи, согласно член 11 од Законот за јавните набавки.
· да изврши измена и дополнување во Годишниот план за јавни набавки во 2013 година на Советот за радиодифузија на РМ за 2 (две) нови ставки и тоа за:

· Исполнување на мерки од областа безбедност и здравје при работа
· Изработка на План за евакуација, испитување на заштитно заземјување и одржување на знаци за евакуација.
· да обезбеди средства со Финансискиот план на Советот за радиодифузија на РМ за 2013 година за претходно наведеното.

     
Точка 5 и 6
Советот ја разгледа Информацијата за службената посета на Комисијата од Советот за радиодифузија на ТРД ТОП ТВ ДООЕЛ од Берово и  Иницирањето на постапката за одземање на дозволата за вршење радиодифузна дејност на ТРД ТОП ТВ ДООЕЛ од Берово. 
Комисијата составена од членови на Советот, изврши посета на ТРД ТОП ТВ од Берово и разговараше со неговиот сопственик и управител. Сопственикот изјавил дека од декември 2012 година не врши емитување на програма од причина дека останеле без деловоен простор, а со тоа и без студиски дел. На сопственикот му ја укажале можноста и условите за  продолжување со работа по дигитализацијата, но тој изјавил дека во иднина не размислува да продолжи со работа со телевизијата и дека ќе поднесе изјава за престанок за работа заверена кај овластен нотар.
       Советот ја усвои Информацијата за службената посета на Комисијата од Советот за радиодифузија на ТРД ТОП ТВ од Берово.

       Согласно доставената информација сопственикот и управител на наведениот радиодифузер, изјавил дека од декември 2012 година не врши емитување на програма,  не размислува да продолжи со работа со телевизијата и дека ќе поднесе изјава за престанок заверена кај нотар.

    Советот, во врска со член 63 став 1 алинеја 3 односно поради настанување околности што претставуваат законски пречки за имателот да врши радиодифузна дејност - неемитување најмалку 6 часа дневно програма на телевизија а врз основа на член 64 од Законот за радиодифузната дејност, одлучи да иницира постапка за одземање на дозволата за вршење радиодифузна дејност на Трговското радиодифузно друштво ТОП ТВ ДООЕЛ Берово, бр.07-3449/1 од 26.11.2008 година.


     Советот го задолжи Секторот за правни работи да го подготви Уп 1 - Заклучокот за иницирање на постапка за одземање на дозволата за вршење радиодифузна дејност на Трговско радиодифузно друштво ТОП ТВ ДООЕЛ Берово.
        Советот го задолжи Секретаријатот на Советот да го достави Уп 1 - Заклучокот до ТРД ТОП ТВ од Берово.
 
Точка 7
Советот ги разгледа Предлог – одлуките за доделување јавна набавка за потребите на Советот за радиодифузија на Република Македонија. 
         - Советот со 12 гласа „за“, едногласно одлучи, за потре​би​те на Советот за радиодифузија во 2013 година, согласно одредбите од Законот за јавните набав​ки да се спроведе постапка за доделување на договор за јавна набавка за следниот предмет на набавка-стоки: Изнајмување на 2 (два) апарати за топли и ладни напитоци (кафемати) со набавка на потрошен материјал за потребите на Советот за радиодифузија на Република Македонија. (Заменикот на претседателот, д-р Милаим Фетаи не беше присутен за време на гласањето).
За реализацијата на договорот за јавна набавка, средствата се обезбедени со Финансискиот план на Советот за радиодифузија за 2013-та година.

        Постапката за доделување на договорот за јавна набавка ќе ја спроведе Комисија за јавни набавки.
        - Советот со 12 гласа „за“, едногласно одлучи, за потре​би​те на Советот за радиодифузија во 2013 година, согласно одредбите од Законот за јавните набав​ки да се спроведе постапка за доделување на договор за јавна набавка за следниот предмет на набавка - услуга: Одржување на постоен софтвер за анализа на РА и ТВ програми – НАВС, за потребите на Советот за радиодифузија на Република Македонија. (Заменикот на претседателот, д-р Милаим Фетаи не беше присутен за време на гласањето).
За реализацијата на договорот за јавна набавка, средствата се обезбедени со Финансискиот план на Советот за радиодифузија за 2013-та година.

        Постапката за доделување на договорот за јавна набавка, ќе ја спроведе Комисија за јавни набавки.
         - Советот со 12 гласа „за“, едногласно одлучи, за потре​би​те на Советот за радиодифузија во 2013 година, согласно одредбите од Законот за јавните набав​ки да се спроведе постапка за доделување на договор за јавна набавка за следниот предмет на набавка - стоки: Средства за пијалоци и потреби за кујна за потребите на Советот за радиодифузија на Република Македонија. (Заменикот на претседателот, д-р Милаим Фетаи не беше присутен за време на гласањето).
За реализацијата на договорот за јавна набавка од точка 1 на овој заклучок, средствата се обезбедени со Финансискиот план на Советот за радиодифузија за 2013-та година.

        Постапката за доделување на договорот за јавна набавка ќе ја спроведе Комисија за јавни набавки.
         - Советот со 12 гласа „за“, едногласно одлучи, за потре​би​те на Советот за радиодифузија во 2013 година, согласно одредбите од Законот за јавните набав​ки да се спроведе постапка за доделување на договор за јавна набавка за следниот предмет на набавка - услуги: Печатарски услуги (со фотокопирање) за потребите на Советот за радиодифузија на Република Македонија. (Заменикот на претседателот, д-р Милаим Фетаи не беше присутен за време на гласањето).
За реализацијата на договорот за јавна набавка, средствата се обезбедени со Финансискиот план на Советот за радиодифузија за 2013-та година.
        Постапката за доделување на договорот за јавна набавка ќе ја спроведе Комисија за јавни набавки.
          Точка 8
          Советот за радиодифузија на Република Македонија го разгледа и со 12 гласа „за“, едногласно усвои предложениот Извештај од службеното патување во Анкара, Турција, изработен од Претседателот на Советот за радиодифузија, д-р Зоран Трајчевски, членовите на Советот, Лазо Петрушевски и Селвер Ајдини и Раководителот на Секторот за програмски работи, м-р Емилија Јаневска. (Заменикот на претседателот, д-р Милаим Фетаи не беше присутен за време на гласањето).
          Советот ги задолжи Секторот за правни работи и Секторот за меѓународна сорaботка и односи со јавноста во соработка со Секторот за програмски работи да подготват Предлог-Протокол за соработка со турското регулаторно тело за медиуми RTUK.

Точка 9
Советот ја разгледа Предлог-Одлуката за орочување на средствата на Советот за радиодифузија на Република Македонија. 

Советот со 13 гласа „за“, едногласно донесе одлука денарските средства на Советот за радиодифузија на Република Македонија, да бидат депонирани, односно орочени во Банка чија понуда беше најповолна.


Советот за радиодифузија на РМ да потпише договор со банката со кој ќе се уредат меѓусебните односи меѓу двете договорни страни.

Точка 10
 
Разно
Бр.02-2091/12


    

Совет за радиодифузија на РМ

03.06.2013 година                                                              П р е т с е д а т е л,

С к о п ј е





                                               д-р Зоран ТРАЈЧЕВСКИ, с.р.    




Записникот го водеше,
Ружица Бошнакоска Јотевска
Изработил: Ружица Бошнакоска Јотевска
Одобрил: Огнен Неделковски

